
ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ 

ԱՎԵԼԱՑՆԵԼՈՒ ԵՎ 2010 ԹՎԱԿԱՆԻ ԳՈՐԾՈՒՆԵՈՒԹՅԱՆ ԱՐԴՅՈՒՆՔՈՒՄ 

UՏԱՑՎԱԾ ԶՈՒՏ ՇԱՀՈՒՅԹԻՑ ՀԱՅԱUՏԱՆԻ ՀԱՆՐԱՊԵՏՈՒԹՅԱՆ 

ՊԵՏԱԿԱՆ ԲՅՈՒՋԵ ՇԱՀՈՒԹԱԲԱԺՆԻ ՎՃԱՐՈՒՄԻՑ ԱԶԱՏԵԼՈՒ ՄԱUԻՆ

Ղեկավարվելով «Բաժնետիրական ընկերությունների մաuին» Հայաuտանի Հանրապե-տության oրենքի 34-րդ, 35-րդ ու 49-րդ հոդվածներով և Հայաuտանի Հանրապետության կառավարության 2011 թվականի մարտի 3-ի N202-Ն որոշմամբ` Հայաuտանի Հանրապե-տության կառավարությունը որոշում է.
1.
«Հայաuտանի հանրային հեռուuտաընկերություն» փակ բաժնետիրական ընկերու-թյանն ազատել 2010 թվականի ֆինանuատնտեuական գործունեության արդյունքներով Հայաստանի Հանրապետության պետական բյուջեի հանդեպ առաջացած 31870.5 հազ. դրամ շահութաբաժնի վճարումից և այդ գումարի չափով` բաժնետոմuերի անվանական արժեքի մեծացման միջոցով` uահմանված կարգով ապահովել փակ բաժնետիրական ընկերության կանոնադրական կապիտալի ավելացումը:
2.
Հայաuտանի Հանրապետության հանրային հեռուuտառադիոընկերության խորհրդի նախագահին` ապահովել «Հայաuտանի հանրային հեռուuտաընկերություն» փակ բաժնետի-րական ընկերության կանոնադրական կապիտալի փոփոխմամբ պայմանավորված ընկերու-թյան կանոնադրության փոփոխության uահմանված կարգով գրանցումը:
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ 

«Հայաստանի հանրային հեռուստաընկերություն» փակ բաժնետիրական 
ընկերության կանոնադրական կապիտալն ավելացնելու և 2010 թվականի գործունեության արդյունքում ստացված զուտ շահույթից Հայաստանի Հանրապետության պետական բյուջե շահութաբաժնի վճարումից ազատելու 
մասին» ՀՀ կառավարության որոշման նախագծի ընդունման

1.   Իրավական ակտի հիմնավորումը:

Անհրաժեշտությունը:

  ՀՀ կառավարության որոշման նախագիծը մշակվել է ի կատարումն ՀՀ վարչապետի 24.05.2011թ. N02/23.4/8412-11 հանձնարարականի, որի համար հիմք է հանդիսացել ՀՀ կառավարության աշխատակազմի ֆինանսատնտեսագիտական վարչության պետի զեկուցագիրը:

Ընթացիկ իրավիճակը և խնդիրները:

   Հանրային հեռուստաընկերության 2010 թվականի գործունեության արդյունքներով ստացված զուտ շահույթի զգալի մասը գոյացել է ակտիվներին վերաբերող շնորհներից (հողից), որը կազմում է 57573.5 հազար դրամ: Նշված եկամուտների ձևակերպման արդյունքում առաջացած շահույթը չիրացված շահույթ է և այդ եկամուտներից պետական բյուջե շահութաբաժնի վճարումը ընկերությունում կառաջացնի դրամական միջոցների դեֆիցիտ:

1.3   Տվյալ բնագավառում իրականացվող քաղաքականությունը: 

Տվյալ բնագավառում իրականացվող քաղաքականությունը կարգավորվում է «Բաժնե-տիրական ընկերությունների մասին» ՀՀ օրենքով և ՀՀ կառավարության 2011թ. մար-տի 3-ի Պետության սեփականություն հանդիսացող բաժնեմաս ունեցող առևտրային կազմակերպությունների շահույթի բաշխման, շահութաբաժինների հաշվարկ​ման և Հայաստանի Հանրապետության պետական բյուջե վճարման կարգը հաս​տա​տելու և Հայաստանի Հանրապետության կառավարության 2001 թվականի դեկ​տեմ​բերի 5-ի N1194 որոշման մեջ փոփոխություն կատարելու մասին N202-Ն որոշմամբ:
1.4  Կարգավորման նպատակը և բնույթը:

Նախագծի նպատակն է «Հայաստանի հանրային հեռուստաընկերություն» ՓԲԸ֊ն ազատել 2010թ. գործունեության արդյունքում 2011թ. պետական բյուջե 31870.5 հազ. դրամ շահութաբաժնի վճարման պարտավորությունից:

1.5  Նախագծի մշակման գործընթացում ներգրավված ինստիտուտները և անձինք:

Նախագիծը մշակվել է ՀՀ ֆինանսների նախարարության աշխատակազմի պետական կազմակերպությունների մոնիթորինգի վարչության կողմից:

1.6  Ակնկալվող արդյունքը: 

Նախագծի ընդունմամբ ակնկալվում է ընկերությունը զերծ պահել դրամական միջոցների դեֆիցիտի առաջացման ռիսկից:

2.  Տեղեկանք` իրավական ակտն  ընդունելու դեպքում պետական կամ տեղական      ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին:   

     ՀՀ 2011թ. պետական բյուջեի ծրագրավորված եկամուտների մասով «Հայաստանի հանրային հեռուստաընկերություն» ՓԲԸ֊ի մուտքերը կանխատեսվել են 15.0 մլն դրամի չափով:

 3.  Տեղեկանք` նախագծի ընդունման առնչությամբ ընդունվելիք այլ իրավական   ակտերի ընդունման անհրաժեշտության մասին:

      Նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանում:

 4. Տեղեկանք` իրավական ակտի նախագծմանը և քննարկմանը հասարակության      մասնակցության մասին: 

 
      Իրավական ակտի նախագծմանը և քննարկմանը հասարակությունը ներգրավված չի եղել:
